
SU SOLE E SU BENTU DE TRAVUNTANA
-Esopo



Una die su sole e su bentu de

travuntana aiant detzisu de brigare.

“So prus forte de te!” 
at naradu su bentu a su sole.

“Pro nudda” at rispostu s'àteru.
E gasi, aiant detzisu de s’isfidare in

una proa de fortza.
 



Bidende un'òmine caminare in una

sèmida, 

su bentu at naradu: 

“Su primu de sos duos, chi at a

resessire a ispozare cussu òmine

at a resurtare su prus forte”. 
E su sole at atzetadu.



Su bentu de travuntana at

cumintzadu a sulare, contras a

su bonòmine, cun totus sas

fortzas suas: pensende chi in

custa manera podiat resessire a

li bogare sos bestires.



Ma s’òmine, intendende su fritu de su

bentu, 

nd’at tiradu a foras de s’istaca unu
manteddu pro si carrarzare. 

Su bentu, oliadu, at suladu galu prus

forte, e gasi su

bonòmine at leadu fintzas un'isserpa e

unu bonete.



Posca, est tocadu a su sole, chi at

incumintzadu 

a bogare bicu e a caentare sa terra.

Su bonòmine, pro su calore, s’at bogadu
s'isserpa, 

su bonete e su manteddu. Su sole at fatu

crèschere 

sos rajos suos, fintzas a cando non fiant

semper prus buddidos. 



S'òmine, arribbadu a s'oru de unu

riu, no aguantaiat prus su calore, 

s’est ispozadu e si nch’est
imboladu a modde.



A s'ispissu, su

cumbinchimentu e sa

bona volontade, 

resessit a àere prus

fortza de sa

violèntzia.

